Nafarroako Parlamentuko Mahaiak, 2016ko abenduaren 12an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea José Miguel Nuin Moreno jaunak aurkeztutako galdera, zerga-igoerari buruz eta autonomia erkidegoei baimendutako aurrekontu-defizitari buruz Gobernu zentralak erabakitako neurriek 2017an tributuen bidezko diru-bilketan eta gehieneko gastuan izanen duten eraginari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2016ko abenduaren 12an

Lehendakaria: Ainhoa Aznárez Igarza

GALDERAREN TESTUA

Izquierda-Ezkerrako foru parlamentarien elkarteko foru parlamentari José Miguel Nuin Morenok, Legebiltzarreko Erregelamenduan ezarritakoaren babesean, honako galdera hau aurkezten du, Nafarroako Gobernuak Osoko Bilkuran ahoz erantzun dezan: 

Zerga eta Finantza Politikarako Kontseiluak iragan abenduaren 1ean erabaki zuenez, autonomia erkidegoei 2017rako baimenduko zaien aurrekontu-defizita, hasiera batean aurreikusitako 
% 0,5ekoa izan beharrean, BPGaren % 0,6a izanen da. 

Halaber, gobernu zentralak abenduaren 2ko ministroen kontseiluan erabaki zuen hainbat zerga nabarmen igotzea (alkoholaren eta tabakoaren gaineko zerga bereziak, sozietateen gaineko zerga, edari azukredunen gaineko zerga berria...). 

Horrenbestez, hauxe jakin nahi dugu: 

Neurri horiek zer eragin izanen dute 2017an tributuen bidezko diru-bilketan eta gehieneko gastuan?

Iruñean, 2016ko abenduaren 5ean

Foru parlamentaria: José Miguel Nuin Moreno

